
 Anzeige

Stadt Forst (Lausitz) 
Město Baršć (Łužyca) 
– šołtowka –

Znatecynjenje dla wuzwólowanja  
do 8. krajnego parlamenta Bramborskeje 

na 22. septemberje 2024

1.	 	Na	22.	septemberje	2024	buźo	wuzwólowanje	do	8.	krajnego	parlamenta	Bramborskeje.	 		
Wuzwólowanje	buźo	traś	wót	zeger	8:00	do	18:00.

2.	 	Město	Baršć	(Łužyca)/Forst	(Lausitz)	jo	rozdźělone	do	24	wuzwólowańskich	wobceŕkow.	 	
Wuzwólowaŕske	powěsći	pśepósćelu	se	wósobam	z	wuzwólowaŕskim	pšawom	nanejpózdźej	
až	do	01.	septembera	2024.	We	nich	su	napisane	wuzwólowański	wobceŕk	a	lokal,	źož	wóso-
by	z	wuzwólowaŕskim	pšawom	deje	hyś	wuzwólowat.

3.	 	Komisije	za	głosowanje	z	listami	za	wuzwólowanje	do	8.		krajnego	parlamenta	Bramborskeje	
zejdu	se	k	pśelicenju	głosow	na	dnju	wuzwólowanja	zeger	15:00	we	Nowej	raźcowni	(Neues	
Rathaus),	Lipowa	droga	10–12,	we	jśpach	104	(bergaŕski	amt),	115,	203	(mała	pósejźaŕnja),	
205	a	311	we	03149	Baršć	(Łužyca)/Forst	(Lausitz).	

4.	 	Kužda	 wósoba	 z	 wuzwólowaŕskim	 pšawom	 móžo	 swój	 głos	 wótedaś	 jano	 we	 wuzwólo-
wańskem	lokalu	wobceŕka,	źož	jo	zapisana	do	wuzwólowaŕskego	zapisa.	Wuzwólowarje	deje	
sobu	pśinjasć	swóju	wuzwólowaŕsku powěsć a płaśecy personalny dokument z foto-
grafiju.	Wóni	deje	se	na	póžedanje	komisije	wupokazaś.	Wuzwólowaŕska	powěsć	dej	se	pśi	
wuzwólowanju	wótedaś.

	 	Wótedaśe	głosow	stanjo	se	z	pomocu	amtskich	głosowaŕskich	lisćikow.	Kuždemu	wuzwólo-
warjeju	a	wuzwólowaŕce	pśepowdajo	se	we	pśisłušnem		lokalu	amtski	głosowaŕski	lisćik.		

	 Kuždy	wuzwólowaŕ	a	wuzwólowaŕka	ma	prědny głos a drugi głos.	

	 Głosowaŕski	lisćik	wopśimjejo	–	pó	rědu	numerěrowane	

	 a)		 	pśi	direktnem	wuzwólowanju	kandidatow	we	wuzwólowańskem	wokrejsu:	kandidatury,	
ako	su	pśipušćone	k	wuzwólowanju	we	wuzwólowańskem	wokrejsu,	pśi	comž	su	pódane	
familijowe	mě,	pśedmě	 resp.	pśedmjenja,	pówołanje	abo	źěłabnosć	a	město	bydlenja	
kandidatow	 kaž	 teke	 mě	 partaje,	 politiskego	 abo	 lisćinowego	 zwěstka,	 a	 teke	 krotke	
pomjenjenje,	 jo-lic	 až	 ten	 samy	 zwěstk	 take	 wužywa.	 Jo-lic	 až	 kandidat	 njezastupujo	
žednu	 partaju,	 politiski	 zwěstk	 abo	 lisćinowy	 zwěstk,	 ga	 stoj	 město	 jich	 mjenja	 pom-
jenjenje	„samotny	kandidat“	abo	„samotna	kandidatka“	(„Einzelbewerber“	resp.	„Einzel-
bewerberin“).	Na	pšawem	boku	mjenja	kuždego	kandidata	stoj	 krejz	 k	 stajenju	kśicki.	
Pśi	direktnych	kandidaturach	we	wuzwólowańskem	wokrejsu,	ako	su	pśipowěźone	wót	
lisćinowych	zwěstkow,	stoje	na	lisćiku	teke	mjenja	a	ewentuelne	krotke	pomjenjenja	par-
tajow	a	politiskich	zwěstkow,	ako	su	na	lisćinowem	zwěstku	wobźělone.	

	 b)	 	pśi	wuzwólowanju	za	krajnymi	lisćinami:	pśipušćone	krajne	lisćiny,	pśi	comž	su	pódane	
mě	partaje,	politiskego	abo	lisćinowego	zwěstka	a	teke	jogo	krotke	pomjenjenja,	jo-lic	až	
se	take	wužywa,	kaž	teke	pśedmjenja	a	familijowe	mjenja	prědnych	pěśoch	kandidatow	
a	na	 lěwem	boku	pódla	mjenja	partaje,	politiskego	abo	 lisćinowego	zwěstka	–	krejz	k	
stajenju	kśicki.	Pśi	krajnych	lisćinach	lisćinowych	zwěstkow	stoje	tam	wušej	togo	mjen-
ja	a	krotke	pomjenjenja	 (jo-lic	až	se	 take	wužywaju)	wšyknych	na	 lisćinowem	zwěstku	
wobźělonych	partajow	abo	politiskich	zwěstkow.	

5.		 Kuždy	wuzwólowaŕ	a	wuzwólowaŕka	wótedajo	

	 	prědny głos	z	tym,		 	
až	stajijo	kśicku	do	 jadnogo	krejza	na	 lěwem boce lisćika	 abo	markěrujo	na	drugu	wizu	
kradu	widobnje,	komu	dajo	swój	głos,	

	 	a	drugi głos z tym,		 	
až	stajijo	kśicku	do	jadnogo	krejza	na	pšawem boce lisćika	abo	markěrujo	na	drugu	wizu	
kradu	widobnje,	kótarej	krajnej	lisćinje	dajo	swój	głos.	

	 	Wuzwólowaŕ	abo	wuzwólowaŕka	musy	swój	głosowaŕski	lisćik	we	kabinje	wuzwólowańskego	
lokala	abo	we	wósebnej	pódlańskej	śpě	 tak	wóznamjeniś,	aby	nicht	 jomu	abo	 jej	pśi	 tom	
njepśiglědował.	Wón	abo	wóna	dej	 jen	gromadu	złožyś	a	zatkaś	do	urny,	kótaraž	 jo	za	 to	
wuzwólowanje	myslona,	tak	aby	pśipódla	stojece	wósoby	njamógli	póznaś,	co	jo	na	lisćiku	
wóznamjenjone.	

6.	 	To	tšojenje	wuzwólowanja	samo	kaž	teke	to	licenje	głosow	a	wuznaśe	rezultatow	we	wuzwó-
lowańskem	wobceŕku	ned	pó	wuzwólowanju	jo	zjawne.	Kuždy	móžo	pódla	byś,	jo-lic	až	to	
wótběgo-ju	wuzwólowanja	njezadora.

	 	Wšuźi	we	tej	wjažy,	źož	jo	wuzwólowaŕska	śpa	zaměstnjona,	kaž	teke	wence	a	ned	pśi	wrotach,	ako	
k	tej	wjažy	wjedu,	jo	za	cas	wuzwólowanja	zakazane,	wuzwólowarje	ze	słowami,	zukami,	z	pismom		
abo	wizuelnje	wabiś	abo	nagranjaś	a	teke	pódpisma	zběraś		 	
(§	35	bramborskeje	wuzwólowaŕskeje	kazni).

7.	 	Wuzwólowarje	a	wuzwólowaŕki,	ako	maju	wuzwólowaŕske	 łopjeno,	mógu	se	na	wuzwólo-
wanju	wobźěliś	we	wuzwólowańskem	wokrejsu,	we	kótaremž	to	jich	łopjeno	jo	wudane,

	 a)	 	pśez	wótedaśe	głosa	we	jadnom	wuzwólowańskem	wobceŕku	togo	wuzwólowańskego	
wokrejsa,	wšojadno	we	kótarem,	abo	

	 b)	 pśez	zgłosowanje	z	listom.

	 	Chtož	 co	 z	 listom	 zgłosowaś,	 musy	 se	 wobrośiś	 na	 wuzwólowańske	 zastojnstwo	 a	 tam	
dostaś	 amtski	 běły głosowaŕski lisćik,	 amtsku	 běłu wobalku za njen	 kaž	 teke	 amtsku 
swětłocerwjenu wobalku za wuzwólowaŕski list.	Wón	dej	 tu	swětłocerwjenu	wobalku	z	
głosowaŕskim	lisćikom	(ten	samy	dej	byś	wósebje	we	zalipnjonej	běłej	wobalce)	a	z	pódpisa-
nym	wuzwólowaŕskim	łopjenom	zacasa	pósłaś	na	amt,	ako	jo	na	wobalce	wuzwólowaŕskego	
lista	 napisany	 –	 tak	 aby	 ten	 list	 tam	 nanejpózdźej na dnju wuzwólowanja zeger 18:00 
dojšeł.	Ten	list	móžo	se	tam	teke	wótedaś.

8.	 	Kuždy	wuzwólowaŕ	abo	wuzwólowaŕka	smějo	swójo	wuzwólowaŕske	pšawo	jano	jaden	raz	a	
jano	wósobinski	wugbaś.	

9.	 	Chtož	wótedajo	głos	mimo	pšawa	abo	na	drugu	wizu	pśinosujo	k	njepšawemu	rezultatoju	
wuzwólowanja	abo	ten	rezultat	sfalšujo,	tomu	pśisuźijo	se	až	do	pěś	lět	popajźeństwa	abo	
pjenjezna	štrofa.	Južo	za	wopytanje	takego	statka	grozy	štrofa	(§	107a	póstawk	1	a	3	knigłow	
štrofnego	pšawa).	

Baršć	(Łužyca)/Forst	(Lausitz),	07.09.2024

Simone	Taubenek	
šołtowka


